

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ  ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ԳՆՄԱՆ ԳՈՐԾԸՆԹԱՑԻ ԿԱԶՄԱԿԵՐՊՄԱՆ ՀԱՄԱՐ ՄԻ ՇԱՐՔ ԲԱՑԱՌՈՒԹՅՈՒՆՆԵՐ ԿԻՐԱՌԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
 

Իրավական ակտի ընդունման անհրաժեշտությունը․ 
Հայաստանի Հանրապետության կառավարության որոշման նախագծով (այսուհետ՝ Նախագիծ) նախատեսվում է ՀՀ կրթության, գիտության, մշակույթի և սպորտի նախարարության (որպես ԲԳԿ) 2022 թվականի բյուջեի շրջանակներում կատարել վերաբաշխում 225,147.0 հազար դրամ գումարի չափով՝ բյուջետային ծախսերի տնտեսագիտական դասակարգման Շենքերի և շինությունների կապիտալ վերանորոգում հոդվածով: Նախագծով նախատեսվում է գումարը հատկացնել ՀՀ քաղաքաշինության կոմիտեին՝ «Երևանի թենիսի և բադմինթոնի մանկապատանեկան մարզադպրոց» համայնքային ոչ առևտրային կազմակերպության «Կիլիկիա» մարզադահլիճի շենքի հիմնանորոգման աշխատանքների մեկնարկման համար: 
Վերոնշյալ նպատակի համար նվազեցվում են 1183 ծրագրի 32012 միջոցառմամբ և 1163 ծրագրի 12001 միջոցառմամբ նախատեսված գումարների մի մասը, որի հետագայում վերականգնման անհրաժեշտությունը բացակայում է: 1183 ծրագրի 32012 միջոցառման խնայողությունը պայմանավորված է այն հանգամանքով, որ գումարը նախատեսված է եղել այն դպրոցների գույքով ապահովման համար, որոնց շինարարական ծրագրերը նախատեսվել է ավարտել 2022թ.-ին, սակայն շինարարությունների մի մասի ավարտը տարբեր օբյեկտիվ պատճառներով հետաձգվել է 2023թ., իսկ 1163 ծրագրի 12001 միջոցառմամբ նախատեսված գումարի նվազեցումը պայմանավորված է ՀՀ կառավարության 03.11.2022թ.-ի N 1684-Ա որոշմամբ, որով դադարեցվել է «Կիլիկիա» մարզադահլիճի շենքի հիմնանորոգման նախագծանախահաշվային փաստաթղթերի մշակման խորհրդատվական ծառայության գնման պահանջը: 
Նախագծի անհրաժեշտությունը պայմանավորված է 2023 թվականին Հայաստանում Եվրոպայի ծանրամարտի մեծահասակների առաջնությունը անցկացնելու հանգամանքով: Այս կապակցությամբ ՀՀ վարչապետի աշխատակազմի ղեկավար Արայիկ Հարությունյանի մոտ 2022 թվականի հուլիսի 7-ին ժամը 15:00-ին տեղի է ունեցել 2023թ.-ի ապրիլի 10-23-ը Երևանում կայանալիք ծանրամարտի Եվրոպայի առաջնության կազմակերպման և անցկացման նախապատրաստական աշխատանքները համակարգող հանձնաժողովի նիստը: Նշված նիստի N ՂԱ/45-2022 արձանագրության (այսուհետ՝ Արձանագրություն) 4-րդ կետով ՀՀ քաղաքաշինության կոմիտեին հանձնարարվել է ուսումնասիրել «Կիլիկիա» մարզադահլիճը՝ ծանրամարտի մարզումային դահլիճների համար սահմանված միջազգային չափանիշներին համապատասխան մարզադահլիճ ապահովելու (հիմնանորոգելու) տեսանկյունից և ըստ այդմ ներկայացնել կապիտալ վերանորոգման աշխատանքների նախնական մասնագիտական եզրակացություն, գնման գործընթացների հնարավոր տարբերակների ժամկետների կանխատեսումներ և ֆինանսական մոտարկված գնահատական: 

Ընթացիկ իրավիճակը և խնդիրները.
Սույն Նախագծով նախատեսվում է 225,147.0 հազար դրամ գումար հատկացնել «Կիլիկիա» մարզադահլիճի հիմնանորոգման աշխատանքների մեկնարկման համար: Աշխատանքների պատվիրատուն հանդիսանալու է ՀՀ քաղաքաշինության կոմիտեն:
Հիմք ընդունելով ՀՀ վարչապետի աշխատակազմի ղեկավար Արայիկ Հարությունյանի մոտ 2022 թվականի սեպտեմբերի 20-ին ժամը 10:00-ին կայացած՝ 2023 թվականի ապրիլի 10-23-ը Երևանում կայանալիք ծանրամարտի Եվրոպայի առաջնության կազմակերպման և անցկացման նախապատրաստական աշխատանքները համակարգող հանձնաժողովի նիստի N ՂԱ/55-2022 արձանագրության (այսուհետ՝ Արձանագրություն, կցվում է) 2-րդ կետի 1-ին ենթակետը և հաշվի առնելով գնման գործընթացների համար օրենսդրությամբ սահմանված ժամկետները, ինչպես նաև այն հանգամանքը, որ մարզադահլիճը պետք է ծառայի 2023 թվականի ապրիլին Երևանում կայանալիք ծանրամարտի Եվրոպայի առաջնության անցկացման համար նախատեսվող միջոցառումներին՝ Նախագծով առաջարկվում է շինարարական աշխատանքները և դրանց նկատմամբ տեխնիկական հսկողության ծառայությունը ձեռք բերել «հրատապ մեկ անձից» գնման ընթացակարգով, ինչը բխում է աշխատանքների մեկնարկման հրատապությունից: Ընդ որում, Արձանագրության 2-րդ կետի 1-ին ենթակետով կետով հանձնարարվում է ներկայացնել ՀՀ կառավարության որոշման նախագիծ՝ «Կիլիկիա» մարզադահլիճի կապիտալ վերանորոգման աշխատանքները կատարելու համար հետագայում ընտրվելիք կոնկրետ շինարարական ընկերության հետ պայմանագիր կնքելու մասին: Որպես այդպիսի ընկերություն՝ կապալային աշխատանքների կատարման համար ընտրվել է Թիվ 1 շինվարչություն ԲԲԸ-ն, իսկ տեխնիկական հսկողության ծառայության համար՝ «Շինսերտիֆիկատ» ՍՊԸ-ն: Ընտրված կազմակերպությունները հանդիսանում են փորձառու և վստահելի գործընկերներ ՀՀ պետական բյուջեից շինարարական ծրագրերի իրականացման փոխհարաբերություններում: Այսպես, հիմք ընդունելով վերոնշյալ հանձնարարականը և ղեկավարվելով ՀՀ կառավարության 2017 թվականի մայիսի 4-ի N 526-Ն որոշմամբ հաստատված գնումների գործընթացի կազմակերպման կարգի 21-րդ կետի 1-ին ենթակետի «դ» պարբերությամբ՝ նախատեսվում է «Կիլիկիա» մարզադահլիճի հիմնանորոգման կապալային աշխատանքները ձեռք բերել Թիվ 1 շինվարչություն ԲԲԸ-ից, իսկ տեխնիկական հսկողության ծառայությունը՝ «Շինսերտիֆիկատ» ՍՊԸ-ից:
Նախագծով նախատեսվում է թույլատրել մարզադահլիճի հիմնանորոգման աշխատանքների պատվիրատուին՝ ՀՀ քաղաքաշինության կոմիտեին, կապալային աշխատանքները և տեխնիկական հսկողության ծառայությունը ձեռք բերելիս չկիրառել գնումների գործընթացի կազմակերպման կարգով սահմանված որոշակի դրույթներ՝ կապված, մասնավորապես, կանխավճարների տրամադրման առավելագույն սահմանաչափի և որակավորման ապահովման ներկայացման պահանջի հետ: Այսպես, Նախագծի 2-րդ կետով նախատեսվում է թույլատրել «Կիլիկիա» մարզադահլիճի շենքի հիմնանորոգման կապալային աշխատանքների ձեռքբերման համար ընտրված մասնակցին (Թիվ 1 շինվարչություն ԲԲԸ-ին) ներկայացվող հրավերում կանխավճարի չափը սահմանել մինչև առաջարկած գնի 45 տոկոսը (կարգով թույլատրելի 30 տոկոսի փոխարեն): Նշվածի անհրաժեշտությունը պայմանավորված է աշխատանքների կատարման հրատապությամբ: Աշխատանքների մեկնարկման համար անհրաժեշտ է հատկացնել կապալառուին 222 մլն կանխավճար: Ընդհանուր շինարարական աշխատանքների մեջ գերակշիռ մաս են կազմում ներմուծվող սարքավորումները: 
Նախագծի 3-րդ կետով նախատեսվում է թույլատրել «Կիլիկիա» մարզադահլիճի շենքի հիմնանորոգման կապալային աշխատանքների և տեխնիկական հսկողության ծառայության ձեռքբերման համար ընտրված մասնակիցներից չպահանջել որակավորման ապահովում: Նշվածը պայմանավորված է այն հանգամանքով, որ քննարկվող դեպքում, երբ աշխատանքը և ծառայությունը նախատեսվում է ձեռք բերել կոնկրետ կազմակերպություններից, որակավորման ապահովումը պահանջելու անհրաժեշտությունն այլևս առկա չէ, քանի որ վերջինս նախատեսված է որպես գնման հրավերով սահմանվող որակավորման չափանիշներին փոխարինող ապահովման միջոց, իսկ այն դեպքում երբ հրավերը ներկայացվում է միայն մեկ անձի, արդեն ընտրվում է այնպիսի կազմակերպություն, որը բավարարում է «Գնումների մասին» օրենքի 6-րդ հոդվածի 3-րդ մասին համապատասխան սահմանվող որակավորման չափանիշները: Ըստ այդմ, հաշվի առնելով, որ հարցի կարևորությունը և հրատապությունը, անհրաժեշտ համարելով առավելագույնս կրճատել պայմանագրերի կնքման համար օրենսդրությամբ սահմանված ժամկետները՝ առաջարկվում է չպահանջել որակավորման ապահովումներ Թիվ 1 շինվարչություն ԲԲԸ-ից և «Շինսերտիֆիկատ» ՍՊԸ-ից: Միաժամանակ, կանխավճարի և պայմանագրի կատարման ապահովումները կիրառվելու են պայամանգրերի կողմերի նկատմամբ:

Կարգավորման նպատակը և բնույթը. 
         Որոշման նախագծի ընդունմամբ կապահովվի «Երևանի թենիսի և բադմինթոնի մանկապատանեկան մարզադպրոց» համայնքային որ առևտրային կազմակերպության «Կիլիկիա» մարզադահլիճի շենքի հիմնանորոգման աշխատանքների մեկնարկը:

Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում հնարավոր կլինի իրականացնել նախնական աշխատանքներ՝ ծանրամարտի մարզումային դահլիճների համար սահմանված միջազգային չափանիշներին համապատասխան մարզադահլիճ ապահովելու նպատակով։

Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2022 թվականի պետական բյուջեի մասին» օրենքում վերաբաշխում, լրացում և փոփոխություններ, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ  լրացումներ և փոփոխություններ կատարելու, ինչպես նաև գնման գործընթացի կազմակերպման համար մի շարք բացառություններ կիրառելու թույլտվություն տալու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Նախագիծը բխում է ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի 49-րդ կետի 49.3-րդ ենթակետից՝ «Մարզական նշանակության կառույցների կառուցում և վերանորոգում», որի ակնկալվող արդյունքն է մարզաձևերի զարգացման համար բավարար պայմանների, վերանորոգված, հիմնանորոգված և նոր կառուցված մարզակառույցների ստեղծումը՝ ապահովելով նաև հաշմանդամություն ունեցող անձանց համար մատչելի պայմաններ:

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:





